
				ఈ పుట అచ్చుదిద్దబడ్డది

అధికసంకీర్ణంబు నతివిస్తృతము గాక

రవిసోమవీథుల రమ్య మగుచుఁ

జతురశ్రమై వాస్తుసమ్మతంబై పరి

ఖాంకమై యట్టళ్ళ నమరి నాల్గు

ధరణీతలంబుగా ద్వారముల్ నాలుగు

బాగుగా నిర్మించి లాగుఁ జూచి

ఆ. యడర నర్ధచంద్రునాకృతి నొండేని

నొండె దీర్ఘమొండె మండలంబు

నైనయదిగ వెలయనధిపతి దనవీడు

విడియఁజేసి తనకు వెరవుతోడ. 868

క. మానుగ జనపతి మధ్య

స్థానంబున రాజగృహముఁ దగఁ జేసి వెసన్

దా నర్థగృహం బం దొగిఁ

బూని రచియింపగవలయు బుద్ధిప్రౌఢిన్. 970


క. మౌలభృతశ్రేణిసుహృ

